Vestlandsrådet
Saksnr.:  
VRÅD-0016/03



Møtedato:
13.06.2003
VESTLANDSRÅDET- STATLIG TILSKOTT TIL EIC VEST- STØTTEERKLÆRING

Saksgang:
Møtesaksnr.:
Utvalg:
Møtedato
Votering:


0016/03
VRÅD
13.06.2003



Innstilling:

Vestlandsrådet viser til den viktige ”førstelinjetenesten” som blir utført av EIC-vest og vil på det sterkaste oppmoda Næring og handelsdept. om at spørsmålet om tilskottet vert tatt opp til ny vurdering.

SAKSUTREDNING:

Vedlegg:
Trykte vedlegg:



Utrykte vedlegg:


Saksforb.:
Høringsinstanser,
AMU: 

Andre: 

Oppfølging:
Utskrift til: 


Ansvarlig for oppfølging: 
Regionalutviklingsavdelingen/


 
REG-stab

Bakgrunn 

I samband med at tilskottet til EIC-Vest vart storken frå budsjettet for 2003 vil vi be om at Vestlandsrådet tek opp saka med Næring og handelsdept. som er bevilgende myndighet.  . 

EIC (Euro Info Center) nettverket  er eit internasjonalt nettverk av om lag 270 kontor både i og utafor EU, oppretta av Europakommisjonen i 1987, for å betra tilgangen på informasjon om EU og regelverket for Den indre marknaden for små og mellomstore bedrifter. 

EIC er rekna for å vera det viktigaste og mest vellukka av prosjekta i EU sitt SMB-program og har fått ein sentral plass i EU sin SMB-politikk. Det er i dag ca 270 Euro Info Center i Vest-Europa, Aust-Europa og middelhavsområdet. Dei jobbar i eit tett nettverk underlagt DG Enterprise. I Noreg er det kontor i Kristiansand, Oslo, Sogndal/Bergen, Trondheim og Narvik.

EIC kontora er "first stop shops". Dei skal skaffe dokumentasjon, informere, gi råd og assistere, og eventuelt gi tilgang til andre spesialiserte nettverk og kontaktpunkt. Denne rolla vert gjort mogeleg ved at kontora har eit tett samarbeid seg i mellom og med europeiske, nasjonale og lokale institusjonar.
Den norske delen av nettverket er delfinansiert med eit statleg tilskott frå (UD eller KRD). Frå og med budsjettåret 2003 vart finansieringa til nettverket redusert. I staden for å  bruke ”ostehøvelprinsippet” vart det vedteke å fjerne tilskottet tl EIC-kontora i Sogndal og Trondheim 

Fråsegn 

Fylkeskommunane på Vestlandet har arbeidd aktivt for å styrke internasjonaliseringsarbeidet i Vestlandsregionen. Som den klart største eksportregionen i landet er både næringslivet og offentleg sektor avhengig av eit oppgåande informasjonsapparat for å kunne drive ein aktiv næringsutvikling. Gjennom ulike prosjekt og tiltak har ein arbeidd for å utvikle eit samarbeid om internasjonalisering på tvers over fylkesgrensene. Koordinering av desse tiltaka vil bli ei viktig oppgåve for Vestlandsrådet frametter. Som døme på denne satsinga kan vi nemne Rogaland og Stavanger sitt Brusselkontor, det nyoppretta Vest-Noregs Brusselkontor som etablert som eit samarbeid mellom Fylkeskommunane i Hordaland og Møre og Romsdal (Sogn og Fjordane vil etter alt å døme slutte seg til i juni) og 8 primærkommunar på vestlandet. 

På denne bakgrunn er det skuffande at ein finn det naudsynt å fjerne tilskottet på kr 475.000 til EIC-Vest. EIC-Vest sin status som EIC-senter gir Vestlandet ein formell kanal inn i EU-systemet både i høve til å få tilgang til spesifikk informasjon og til gjere våre synspunkt gjeldande.     

EIC Vest har styrka sin posisjon på Vestlandet ved å  slå saman med aktivitetane med Europakontoret til Hordaland fylkeskommune. Dette styrkar begge tiltaka og for EIC Vest vil det medføre ei betre lokal forankring og eit tettare samband med fylkeskommunane og kommunane i vårt område. 

Den samla aktiviteten omfattar no følgjande:

· Over 10 årsverk (7 fulltid i Bergen og 1 fulltids og 3 deltid i Sogndal) 

· Ekspertise på områda EU forskingsprogram, EU regionale utviklingsprogram, EU-utdanningsprogram, offentlege innkjøp i EØS-området, e-handel og CE-merking

· Drift og formidling av avanserte elektroniske informasjonstenester

· norsk representant for EU sin lovdatabase CELEX

· norsk representant for TEDAlert (utlysingar av offentlege innkjøp i EU/EØS)

· European Documentation Centre på kontrakt med EU-kommisjonen

· omfattande portal til EU-informasjon 

· database med oversikt over bedrifter på Vestlandet som utgangpunkt for produksjon av bransjebasert elektronisk nyhendebrev med selektiv utsending

· formalisert samarbeid med næringssjef og bibliotek i kommunane (i Hordaland)

Bortfallet av tilskottet til EIC Vest vil redusere aktiviteten mot aktuelle kundegrupper. Reduksjonen i aktivitet vil verte større enn det kronebeløpet i seg sjølv skulle tilsei ettersom desse har utløyst prosjektmidlar som har styrka tilbodet til kontoret sine kundegruppar  

Målgruppa for tenestene er både offentlege institusjonar og bedrifter. Mestedelen av aktiviteten er konsentrert om informasjonsformidling via vevtenesta, publikasjonar, og foredrag. EIC-Vest assisterer også både bedrifter og offentlege institusjonar med nettverks- og prosjektetablering. Spesielt yter kontoret tenester av denne typen innanfor INTERREG III. Dei siste par åra har EIC-Vest hatt redusert aktivitet på grunn av manglande finansiering.

EIC Vest har sidan starten hatt nasjonalt ansvar for innhenting og formidling av elektronisk basert informasjon. Vi vil særleg peike på at EIC-Vest utviklar og vedlikeheld ei vevteneste med to portalar, mot generell EU-informasjon og mot informasjon om EU-program. Tenesta hadde i 2001  godt over 25 000 besøkande (270.000 treff) som slo opp meir enn 56 000 dokument. Denne tenesta fekk vurderinga "best practice" av EU-kommisjonen i 2001.  Tenesta vart utvikla i 2000 og 2001, med støtte frå KRD. I 2002  har drift og vidareutvikling vore støtta av UD. Ein vidareføring av denne aktiviteten krev ein stabil ekstern finansiering.

På denne bakgrunn bør det sendeast ein sterk oppmoding til Næring og handelsdept. om at spørsmålet om tilskottet til EIC-Vest vert tatt opp til ny vurdering. 

